ՀԻՄՆԱՎՈՐՈՒՄ
<<Հայաստանի Հանրապետության կառավարության 2013 թվականի փետրվարի 21-ի <<Ոռոգման համակարգերի հիմնանորոգման 2013 թվականի ծրագիրը հաստատելու, Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ փոփոխություններ ու լրացումներ կատարելու և գումար հատկացնելու մասին>> N 163-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման նախագծի ընդունման 
Անհրաժեշտությունը` Հաշվի առնելով ոռոգման համակարգերի հիմնանորոգման ծրագրով իրականացվող աշխատանքների ընթացքը, կազմակերպված մրցույթների արդյունքներում և շինարարության ընթացքում առաջացած տնտեսումները, ինչպես նաև հիմք ընդունելով ոռոգման ծառայություններ մատուցող կազմակերպությունների կողմից շահագործվող ջրային համակարգերի շարունակական նորոգումների  և ոռոգման սեզոնի ընթացքում առաջացած լրացուցիչ վերանորոգման աշխատանքների կատարման անհրաժեշտությունը, նպատակահարմար է ծրագրում կատարել համապատասխան փոփոխություններ և լրացումներ, մասնավորապես,
Որոշման նախագծի I-ին բաժնում՝ 
- <<Արմավիր>> ՋՕԸ-ի <<Արմավիրի մայր ջրանցքից դոտացիա Մեծամորի հեռացնող ջրանցքին>> օբյեկտի ընդհանուր 17681.1 հազ. դրամ գումարը նվազել և դարձել է 15816.7 հազ. դրամ, իսկ տեխ. վերահսկման արժեքը՝ 240.0 հազ.դրամ: 

Փոփոխությունը պայմանավորված է բանակցային ընթացակարգով իրականացված մրցույթի արդյունքում տնտեսումների հետ:

- <<Գավառ>> ՋՕԸ-ի <<Սարուխանի ձախ ճյուղ ջրանցքի պկ20+90-պկ42+00 հատվածի վերանորոգում>> օբյեկտի ընդհանուր 27998.0 հազ. դրամ գումարը նվազել և դարձել է 26284.5 հազ. դրամ, իսկ տեխ. վերահսկման արժեքը՝ 396.0 հազ.դրամ: 

Փոփոխությունը պայմանավորված է բանակցային ընթացակարգով իրականացված մրցույթի արդյունքում տնտեսումների հետ:

    - <<Գավառ>> ՋՕԸ-ի <<Գեղարքունիքի N2 ջրամբարի վերանորոգում>> օբյեկտի ընդհանուր 13000.0 հազ. դրամ գումարը  նվազել և դարձել է 11454.0 հազ. դրամ, իսկ տեխ. վերահսկման արժեքը՝ 204.0 հազ. դրամ: 

Փոփոխությունը պայմանավորված է բանակցային ընթացակարգով իրականացված մրցույթի արդյունքում տնտեսումների հետ:

- <<Շիրակ>> ՋՕԸ-ի <<Շիրակի մայր ջրանցքի գլխամասային հանգույցի, հիդրոտեխնիկական կառուցվածքների և ջրաչափական դիտակետերի վերանորոգում>> շինարարական աշխատանքների ձեռքբերման համար հայտարարված մրցույթը չի կայացել, մրցույթին մասնակցած մեկ կազմակերպության ներկայացված փաստաթղթերում առկա անճշտությունների պատճառով ներկայացված հայտը մերժվել է: Ներկայումս մրցույթի վերահայտարարմանը և հետագայում շինարարական աշխատանքների իրականացմանը խոչընդոտ է հանդիսանում արդեն իսկ սկսված ոռոգման սեզոնը: Հաշվի առնելով վերոգրյալը, ինչպես նաև 2013թ-ի ոռոգման սեզոնի ընթացքում առաջացած լրացուցիչ վերանորոգման աշխատանքների անհրաժեշտությունը, առաջարկում ենք առկա նախագծանախահաշվային փաստաթղթերն ուղարկել լրամշակման` ներառելով նոր առաջացած և լուծում պահանջող աշխատանքները, իսկ տվյալ աշխատանքների կատարման շինարարական աշխատանքների ձեռքբերման մրցույթը տեղափոխել 2014 թվական: 

- <<Եղեգնաձոր>> ՋՕԸ-Ի <<Շատին-Գետափ ջրանցքի վերանորոգում>> օբյեկտի շինարարական աշխատանքների ձեռքբերման նպատակով իրականացված մրցույթի արդյունքում բոլոր մասնակիցների կողմից ներկայացված գները գերազանցում էին օբյեկտի նախահաշվային արժեքը, ինչի արդյունքում հաղթող չի ճանաչվել, իսկ մրցույթը հայտարարվել է չկայացած: 

Նշված օբյեկտի նախագծանախահաշվային փաստաթղթերը վերանայելուց հետո օբյեկտի արժեքը` ներառյալ շինարարության տեխ. վերահսկողության ծառայությունները, կազմել է 20864.1 հազ. դրամ:  

Որոշման նախագծի II-րդ բաժնում՝
- <<Մերձափնյա>> ՋՕԸ-Ի <<Խորքային հորերի հեռացնող ջրանցքների վերանորոգում>> օբյեկտի ընդհանուր 26744.94 հազ. դրամ գումարը նվազել և դարձել է 23204.48 հազ. դրամ, իսկ տեխ. վերահսկման արժեքը՝ 428.31 հազ.դրամ: 

Շինարարը կատարվելիք աշխատանքներն իրականացրել է տնտեսումով:

- <<Մերձափնյա>> ՋՕԸ-Ի <<Թվով 2 հատ խորքային հորերի վերականգնում>> օբյեկտի ընդհանուր 14262.9 հազ. դրամ գումարը նվազել և դարձել է 11881.43 հազ. դրամ, իսկ տեխ. վերահսկման արժեքը՝ 139.33 հազ. դրամ: 

Շինարարը կատարվելիք աշխատանքներն իրականացրել է տնտեսումով:

- <<Սևջուր-Ախթամար>> ՋՕԸ-Ի <<Սևջուր գետի վրա գլխամասային ջրհավաք հանգույցի կառուցում>> օբյեկտի ընդհանուր 58072.0 հազ. դրամ գումարը նվազել և դարձել է 57938.44 հազ. դրամ, իսկ տեխ. վերահսկման արժեքը՝ 1015.88 հազ. դրամ: Գումարի նվազեցման պատճառն այն է, որ շինարարը կատարվելիք աշխատանքներն իրականացրել է տնտեսումով:

  - <<Սևջուր-Ախթամար>> ՋՕԸ-Ի <<2 հատ խորքային հորերի վերականգնում>> օբյեկտի ընդհանուր 23041.62 հազ. դրամ գումարը ավելացել և դարձել է 26182.96 հազ. դրամ, իսկ տեխ. վերահսկման արժեքը՝ 178.5 հազ. դրամ: 

Օբյեկտի կատարվելիք աշխատանքների համառոտ բնութագրում <<Եղեգնուտում՝ 1 հատ>> բառը փոխել <<Զարթոնք՝ 1 հատ>> բառերով, նույնն ակնկալվող արդյունքի մեջ: Օբյեկտների ծախսերի ավելացման պատճառն այն է, որ նախագծանախահաշվային փաստաթղթերով Երասխահուն և Զարթոնք գյուղերի խորքային հորերի էլեկտրական հոսանքի օդային գծի կառուցման արժեքը (առկա բարձրավոլտ էլ.հոսանքի գծից մինչև խորքային հորի ԿՏԵ) հաշվարկված չի եղել, այն պետք է իրականացնեին համայնքներն իրենց սեփական ուժերով: Երասխահուն և Զարթոնք համայնքների ղեկավարների նամակների համաձայն համայնքների բյուջեի հնարավորությունները սուղ են և չեն կարող ֆինանսավորել էլ. սնուցման գծի կառուցման ծախսերը, հետևաբար վերականգնված խորքային հորերի հետագա շահագործման նպատակով անհրաժեշտ էր ծավալաթերթերում կատարել փոփոխություններ` ավելացնել էլ. սնուցման գծերի կառուցման ծախսերը:   

-<<Վաղարշապատ>> ՋՕԸ-ի <<Արտիմետ համայնքում նախկինում գործող վթարային խորքային հորի փոխարեն հորի հորատում>> օբյեկտի ընդհանուր 26486.7 հազ. դրամ գումարը նվազել և դարձել է 25156.98 հազ. դրամ, իսկ տեխ. վերահսկման արժեքը՝ 468.22 հազ. դրամ: 

Գումարի նվազեցման պատճառն այն է, որ շինարարը կատարվելիք աշխատանքներն իրականացրել է տնտեսումով:

- <<Խոյ>> ՋՕԸ-Ի <<3 խորքային հորերի վերականգնում>> օբյեկտի անվանման մեջ 3-ը դարձել է 2: Կատարվելիք աշխատանքների համառոտ բնութագրում 3 հատը դարձել է 2 հատ: Օբյեկտի ընդհանուր 39540.5 հազ. դրամ գումարը  նվազել և դարձել է 23412.43 հազ. դրամ, իսկ տեխ. վերահսկման արժեքը՝ 195.0 հազ. դրամ, ակնկալվող արդյունքի բնութագրում 140 հա փոխարինել 100 հա : 

Ակնալիճ գյուղի տարածքում գյուղամիջյան N 778 խորքային հորի մաքրման աշխատանքների ընթացքում պարզվեց, որ հորը 13 մետրից լցված է ե/բետոնյա սյուներով, մետաղյա կենցաղային տարբեր իրերով, ամրաններով քարերով, ինչպես նաև հորում առկա է խորքային պոմպ իր ջրհան խողովակներով: Նման պայմաններում գրեթե անհնարին է շարունակել մաքրման աշխատանքները և սպասել դրական արդյունքի, որի պատճառով N 778 խորքային հորի վերականգնման աշխատանքները ծրագրից դուրս են հանվել: 

- <<Մասիս>> ՋՕԸ-Ի <<Խորքային հորի և 3 բացասական ճնշումով ինքնաշատրվանող հորատանցքերի վերականգնում>> օբյեկտի ընդհանուր 17510.1 հազ. դրամ գումարը նվազել և դարձել է 13495.26 հազ. դրամ, իսկ տեխ. վերահսկման արժեքը՝ 136.4 հազ. դրամ: 

Գումարի նվազեցման պատճառն այն է, որ շինարարը կատարվելիք աշխատանքներն իրականացրել է տնտեսումով:

- <<Մասիս>> ՋՕԸ-Ի <<Երկու հորիզոնական պոմպերի տեղադրում Մարմարաշեն համայնքում>> օբյեկտի անվանումը փոխել <<Մեկ հորիզոնական պոմպի տեղադրում Մարմարաշեն համայնքում>>: Օբյեկտի ընդհանուր 4885.8 հազ. դրամ գումարը նվազել և դարձել է 1980.07 հազ. դրամ, իսկ տեխ. վերահսկման արժեքը՝ 26.62 հազ. դրամ, ակնկալվող արդյունքի բնութագրում 30 հա փոխարինել 15 հա: 

Մարմարաշեն N2 հորատանցքի ջրի ինքնաբուխ ելքը կազմում է մոտ 10 լ/վրկ, իսկ ամրակապող խողովակաշարը փաստացի ունի Դ-108մմ տրամագիծ: Հորատանցքն ի սկզբանե նախատեսված չի եղել ոռոգման նպատակով, այն հորատվել է հիդրոերկրաբանական հետազոտության նպատակով, հնարավոր է նաև, որ նրա ամրակապող խողովակը շատ կարճ է: Վերջին տարիների փորձը ցույց է տալիս, որ նմանատիպ հորերում, որտեղ ամրակապող խողովակաշարը 108մմ է, հորիզոնական պոմպ տեղադրելիս ելքը գրեթե չի փոխվում, հետևաբար հիմնավորված չէ, որ հորիզոնական պոմպի տեղադրումը մեզ կտա ցանկալի 37լ/վրկ ելք, որի պատճառով N2 հորիզոնական պոմպի տեղադրման աշխատանքները ծրագրից դուրս են հանվել: 

· <<Մասիս>> ՋՕԸ-Ի <<Ինքնաշատրվանող հորից հեռացնող ջրատարի անցկացում Մասիս քաղաքում>> օբյեկտի ընդհանուր 3239.8 հազ. դրամ գումարը նվազել և դարձել է 2417.58 հազ. դրամ, իսկ տեխ. վերահսկման արժեքը՝ 30.98 հազ. դրամ: 

 Գումարի նվազեցման պատճառն այն է, որ շինարարը կատարվելիք աշխատանքներն իրականացրել է տնտեսումով:

· <<Մասիս>> ՋՕԸ-Ի <<Խորքային հորի վերանորոգում Հայանիստ համայնքում>> օբյեկտի ընդհանուր 5359.2 հազ. դրամ գումարը նվազել և դարձել է 4473.0 հազ. դրամ և տեխ. վերահսկման արժեքը՝ 52.8 հազ. դրամ: 

 Գումարի նվազեցման պատճառն այն է, որ շինարարը կատարվելիք աշխատանքներն իրականացրել է տնտեսումով:

· <<Մասիս>> ՋՕԸ-Ի <<Խորքային հորի վերանորոգում Սայաթ-Նովա համայնքում>> ընդհանուր 6838.3 հազ. դրամ գումարը նվազել և դարձել է 165.0 հազ. դրամ, որը նախագծանախահաշվային փաստաթղթերի գումարն է:  

Սայաթ-Նովա համայնքում նախագծով նախատեսված խորքային հորի վերականգնման աշխատանքների ընթացքում պարզվեց, որ հորը 15 մետրից լցված է ե/բետոնյա սյուներով, մետաղյա կենցաղային տարբեր իրերով, ամրաններով քարերով, ինչպես նաև հորում առկա է խորքային պոմպ իր ջրհան խողովակներով: Նման պայմաններում գրեթե անհնարին է շարունակել մաքրման աշխատանքները և սպասել դրական արդյունքի, որի պատճառով խորքային հորի վերականգման աշխատանքները ծրագրից դուրս են հանվել: 

Որոշման նախագծի III-րդ բաժնում՝ 

-   Ծրագրից հանվել է <<Արարատ>> ՋՕԸ-ի <<Ավշար համայնքի խորքային հորի հեռացնող ջրագծի անցկացում>> օբյեկտի ընդհանուր գումարը՝ 2144.0 հազ. դրամ արժեքով: 

- Ծրագրից հանվել է <<Արարատ>> ՋՕԸ-ի <<Նոյակերտի պոմպակայանի վերանորոգում>> օբյեկտի ընդհանուր գումարը՝ 4426.3 հազ. դրամ արժեքով: 

- Ավելացվել է <<Արարատ>> ՋՕԸ-ի <<Արազափ պոմպակայանի մղման խողովակաշարի վերանորոգում>> օբյեկտի ընդհանուր գումարը՝ 16000.0 հազ. դրամ արժեքով, իսկ տեխ. վերահսկման արժեքը՝ 318.0 հազ. դրամ: 

Օբյեկտի ընդգրկելու պատճառն այն է, որ Արազափ-1 պոմպակայանի մղման խողովակաշարը 5.1 կմ երկարությամբ 530-630մմ տրամագծով շահագործման մեջ է մոտ 33 տարի: Այդ տարիների ընթացքում խողովակաշարն աշխատելով 30 ատմոսֆեր ճնշման տակ, մաշվել է և պատի հաստությունը 12մմ դարձել է 3-5մմ: Շահագործման ընթացքում հաճախ խողովակաշարը պայթում է, բերելով ջրի և էլեկտրաէներգիայի զգալի կորուստների: Այդ իսկ պատճառով նպատակահարմար ենք գտնում ծրագրից հանել <<Ավշար համայնքի խորքային հորի հեռացնող ջրագծի անցկացում¦ և §Արազափ պոմպակայանի մղման խողովակաշարի վերանորոգում>> օբյեկտների վերանորոգման աշխատանքները, փոխարենը կատարել Արազափ-1 պոմպակայանի մղման խողովակաշարի անհետաձգելի վերանորոգման աշխատանքները: 

-  <<Շամիրամ>> ՋՕԸ-ի <<Ագարակի պոմպակայանի առաջին աստիճանի վերանորոգում>> օբյեկտի անվանումը փոխել <<Ագարակի առաջին և Ագարակի երկրորդ աստիճանների պոմպակայանների վերանորոգում>> բառերով: Շարքից դուրս է եկել Ագարակի երկրորդ աստիճանի պոմպակայանի էլ. շարժիչը, որը հրատապ պետք է վերանորոգվի ոռոգում կատարելու համար:
-  <<Թալին>> ՋՕԸ-ի <<Թալին N 1, Շտրեկ, Արագածի N 1, 2, Արեգ N 7-2, Սարալանջ, Դաշտադեմ, Գետափ և Անիպեմզա պոմպակայանների նորոգում>> օբյեկտի ընդհանուր 30500.0 հազ. դրամ գումարը նվազել և դարձել է 29535.73 հազ. դրամ, իսկ տեխ. վերահսկման արժեքը՝ 269.72 հազ. դրամ: 

Գումարի նվազեցման պատճառն այն է, որ ՋՕԸ-ն կատարվելիք աշխատանքներն իրականացրել է տնտեսումով:

- <<Ապարան-Արագած>> ՋՕԸ-ի <<Երնջատափ-Հարթավան պ/կ>> օբյեկտի ընդհանուր 48262.0 հազ. դրամ գումարը նվազել և դարձել է 38862.02 հազ. դրամ, իսկ տեխ. վերահսկման արժեքը՝ 640.67 հազ. դրամ: 

Գումարի նվազեցման պատճառն այն է որ ՋՕԸ-ն կատարվելիք աշխատանքներն իրականացրել է տնտեսումով:

- Ավելացվել է <<Գետիկ>> ՋՕԸ-ի <<Սպիտակ-2 ջրհան կայանի վերանորոգում>> օբյեկտի ընդհանուր գումարը՝ 2000.0 հազ. դրամ արժեքով, իսկ տեխ. վերահսկման արժեքը՝ 31.7 հազ. դրամ: 

Օբյեկտի ընդգրկելու պատճառն այն է որ <<Գետիկ>> ՋՕԸ-ի սպասարկման տակ գտնվող Սպիտակ-2 պոմպակայանի չեխական արտադրության ՍՊՍ 100/100 շարժիչն այրվել է, իսկ պոմպը գտնվում է բարոյապես մաշված վիճակում: Անխափան ջրառ իրականացնելու համար նպատակահարմար է նույն գնի սահմաններում ձեռք բերել նմանատիպ պոմպ և էլ.շարժիչ, որովհետև վերանորոգումը գործարանային պայմաններում կտևի մոտ 1 ամիս: Պոմպակայանը սպասարկում է Սպիտակ քաղաքի սովխոզ թաղամասի 12 հա տնամերձ հողամասերը: 
- <<Վարդենիս>> ՋՕԸ-ի <<Մասրիկի ջրանցքի պկ99+50-պկ100+00 դյուկերի վերանորոգում>> օբյեկտի ընդհանուր 4950.0 հազ. դրամ գումարը նվազել և դարձել է 4491.9 հազ. դրամ, իսկ տեխ. վերահսկման արժեքը՝ 88.1 հազ. դրամ: 

Գումարի նվազեցման պատճառն այն է, որ ՋՕԸ-ն կատարվելիք աշխատանքներն իրականացրել է տնտեսումով:

- <<Ջրվեժ-Ձորաղբյուր>> ՋՕԸ-ի <<Ողջաբերդի պոմպակայանի և Զովքի թվով 2 խորքային հորերի վերանորոգում>> օբյեկտի ընդհանուր 10085.0 հազ. դրամ գումարը նվազել և դարձել է 8183.76 հազ. դրամ, իսկ տեխ. վերահսկման արժեքը՝ 99.5 հազ. դրամ: 

Գումարի նվազեցման պատճառն այն է, որ ՋՕԸ-ն կատարվելիք աշխատանքներն իրականացրել է տնտեսումով:

- <<Նոյեմբերյան>> ՋՕԸ-ի <<Թվով 14 հատ պոմպակայանների վերանորոգում>> օբյեկտի ընդհանուր 24800.0 հազ. դրամ գումարը նվազել և դարձել է 20206.0 հազ. դրամ, իսկ տեխ. վերահսկման արժեքը՝ 307.0 հազ. դրամ: 

Գումարի նվազեցման պատճառն այն է, որ ՋՕԸ-ն կատարվելիք աշխատանքներն իրականացրել է տնտեսումով:

- <<Լոռու ջրանցք>> ՋՕԸ-ի <<4 պոմպակայանների վերանորոգում>> օբյեկտի ընդհանուր 11200.0 հազ. դրամ գումարը նվազել և դարձել է 10945.6 հազ. դրամ, իսկ տեխ. վերահսկման արժեքը՝ 60.6 հազ. դրամ: 

Գումարի նվազեցման պատճառն այն է, որ ՋՕԸ-ն կատարվելիք աշխատանքներն իրականացրել է տնտեսումով:

· <<Մեղրի>> ՋՕԸ-ի <<16 պոմպակայանների և 2 խորքային հորերի վերանորոգում>> օբյեկտի ընդհանուր 29100.0 հազ. դրամ գումարը նվազել և դարձել է 28763.82 հազ. դրամ, իսկ տեխ. վերահսկման արժեքը՝ 247.1 հազ. դրամ: 

Գումարի նվազեցման պատճառն այն է, որ ՋՕԸ-ն կատարվելիք աշխատանքներն իրականացրել է տնտեսումով:

- Ավելացվել է <<Մեղրի>> ՋՕԸ-ի <<Ագարակ քաղաքի ներքին ցանցի վերանորոգում>> օբյեկտի ընդհանուր գումարը 16199.27 հազ. դրամ արժեքով, իսկ տեխ. վերահսկման արժեքը՝ 317.63 հազ. դրամ:

Օբյեկտի ընդգրկելու պատճառն այն է, որ 2011-2012 թվականներին շինարարական կազմակերպության կողմից պետք է կատարվեր <<Ագարակ քաղաքի ներքին ցանցի վերանորոգում>> օբյեկտի շինարարական աշխատանքները, սակայն աշխատանքները շինարարի կողմից չավարտվեցին, որը լուրջ դժվարություններ է ստեղծում ոռոգման շրջանում ջուր մատակարարելու Ագարակ քաղաքի տնամերձ հողերին:

-   <<Որոտան>> ՋՕԸ-ի <<Որոտանի թիվ 1 պոմպակայանի մղման խողովակաշարի վերանորոգում>> օբյեկտի անվանումը փոխել և դարձնել <<Որոտանի թիվ 1 պոմպակայանի և մղման խողովակաշարի վերանորոգում>>: 

-  <<Փարպի>> ՋՕԸ-ի <<Ուջան համայնքի N 5 փակ ցանցի վերանորոգում>> կատարվելիք աշխատանքների համառոտ բնութագիրը փոխել <<Գոյություն ունեցող Դ=400մմ տրամագծով Լ=311գծմ երկարությամբ քայքայված բետոնյա և մետաղական խողովակների փոխարինում Դ=273-620մմ տրամագծով Լ=480 գծմ մետաղական խողովակներով>>: 

- <<Խոյ>> ՋՕԸ-ի <<Ակնալճի վերին ջրանցքի վերանորոգում>> օբյեկտի կատարվելիք աշխատանքների համառոտ բնութագիրը փոխել <<Դ=150մմ տրամագծով Լ=300գծմ երկարությամբ մետաղական խողովակների տեղադրում>> բառերով, ընդհանուր գումարը 2434.0 հազ. դրամ արժեքով և տեխ. վերահսկման արժեքը՝ 47.7 հազ. դրամ: Ակնկալվող արդյունքի <<համայնքի 731 ջրօգտագործողների 468 հա հողերի ոռոգումը>>  փոխել <<համայնքի 80 ջրօգտագործողների 50 հա հողերի ոռոգումը>> բառերով:

Պատճառն այն է, որ ջրանցքի թվով 30 հատ Գ-20 տիպի երկաթ-բետոնյա բլոկների փոխարինում շինարարական աշխատանքները ներկայումս ոռոգման սեզոնի ընթացքում հնարավոր չէ իրականացնել: Տվյալ տարածաշրջանում ոռոգման ժամանակահատվածը վերջանում է նոյեմբերի կեսերին, հետևապես հնարավոր չէ շին. մոնտաժային աշխատանքները սկսել և վերջացնել մինչև տարեվերջ: 

 Ավելացվել է <<Խոյ>> ՋՕԸ-ի <<Կոշ-Ուջան-Արշալույս սելավատարից դոտացիա Ակնալճի վերին ջրանցքին>> օբյեկտի նախագծանախահաշվային փաստաթղթերի ձեռքբերումը 980.0 հազ. դրամ արժեքով:

Օբյեկտի ընդգրկելու պատճառն այն է, որ ընկերության սպասարկման տակ գտվող Արշալույս համայնքին ջրամատակարարում իրականացնող Ակնալճի Վերին ջրանցքի ջրաղբյուրում ջրի սակավության պատճառով խիստ դժվարացել է 350 հա հողատարածքների լիարժեք ոռոգումը: Ուստի նպատակահարմար է Ստորին Հրազդան II հերթի IIIա ճյուղից դոտացիոն ջրագիծ անցկացնել Ակնալճի վերին ջրանցք, իսկ տվյալ շինարարական աշխատանքները կկատարվեն 2014 թվականին: 

- <<Մուսալեռ>> ՋՕԸ-ի <<Էջմիածնի ջրանցքի հիմնանորոգում>> օբյեկտի կատարվելիք աշխատանքների համառոտ բնութագիրը փոխել <<Նախատեսվում է ջրանցքի Երևան Էջմիածին-Արմավիր մայրուղուց հետո վերականգնել խիստ քայքայված հատվածները: Ջրանցքը վերականգնվում է միաձուլ բետոնով մոտ 200 գծմ երկարությամբ համաձայն գոյություն ունեցող ուղղանկյուն կամ սեղանաձև կտրվածքով և ԼՌ-40 ե/բետոնյա Լ=528 գծմ վաքերով>>: Օբյեկտի ընդհանուր 17722.8 հազ. դրամ գումարը նվազել և դարձել է 17684.8 հազ. դրամ, իսկ տեխ. վերահսկման արժեքը՝ 312.0 հազ. դրամ: 

Գումարի նվազեցման պատճառն այն է, որ ՋՕԸ-ն կատարվելիք աշխատանքներն իրականացրել է տնտեսումով:

- <<Մուսալեռ>> ՋՕԸ-ի <<Հորիզոնական պոմպի տեղադրում Էջմիածնի ջրանցքի վրա>> օբյեկտի ընդհանուր 2526.0 հազ. դրամ գումարը նվազել և դարձել է 1695.7 հազ. դրամ, իսկ տեխ. վերահսկման արժեքը՝ 23.82 հազ. դրամ: 

Գումարի նվազեցման պատճառն այն է, որ ՋՕԸ-ն կատարվելիք աշխատանքներն իրականացրել է տնտեսումով:

· <<Մուսալեռ>> ՋՕԸ-ի <<Արգավանդ-Գեղանիստ բաժանարարի վերանորոգում>> օբյեկտի կատարվելիք աշխատանքների համառոտ բնութագիրը փոխել <<Բաժանարարի 42,3 գծմ քայքայված հատվածի վերանորոգում Դ=720մմ տրամաչափի մետաղական կիսախողովակներով>>: Օբյեկտի ընդհանուր 2080.0 հազ. դրամ գումարը նվազել և դարձել է 1560.6 հազ. դրամ, իսկ տեխ. վերահսկման արժեքը՝ 30.6 հազ. դրամ: 

Գումարի նվազեցման պատճառն այն է, որ ՋՕԸ-ն կատարվելիք աշխատանքներն իրականացրել է տնտեսումով:

- <<Եղվարդ>> ՋՕԸ-ի <<Վարչական շենքի վերանորոգում>> օբյեկտի ընդհանուր 4890.0 հազ. դրամ գումարն ավելացել և դարձել է 7388.7 հազ. դրամ, իսկ տեխ. վերահսկման արժեքը՝ 143.8 հազ. դրամ: 

Օբյեկտի ընդհանուր գումարի ավելացման պատճառն այն է, որ ՋՕԸ-ի վարչական շենքը կառուցվել է 1952թ., որի հիմքը և պատերը բետոնային չեն, իսկ առաստաղը փայտյա է: Ներսի պատերի սվաղի և հատակի վերանորոգման աշխատանքների ընթացքում ի հայտ են եկել մի շարք այլ լրացուցիչ աշխատանքներ կապված առաջին հարկի հատակի, հիմքերի և պատերի հարդարման աշխատանքների վերանորոգման հետ, որոնք ընդգրկված չէին սկզբնական թերությունների տեղեկագրում:

 Ավելացվել է <<Արտաշատ>> ՋՕԸ-ի <<Քաղցրաշեն պոմպակայանի վերանորոգում>> օբյեկտը՝ ընդհանուր գումարը 5720.6 հազ. դրամ, իսկ տեխ. վերահսկման արժեքը՝ 33.7 հազ. դրամ: 

Օբյեկտի ընդգրկելու պատճառն այն է, որ <<Արտաշատ>> ՋՕԸ-ի Քաղցրաշենի պոմպակայանի սպասարկման տակ գտնվող Նարեկ համայնքն ունի 650 հա: Սակայն գոյություն ունեցող 8ՆԴՎ պոմպի արտադրողականությունը բավարար չէ վերոնշյալ հողատարածքները ոռոգելու համար: Ջրառ ապահովելու համար անհրաժեշտ է 8ՆԴՎ պոմպը փոխել ավելի հզոր 16ՆԴՎ պոմպով:

  Ավելացվել է <<Մասիս>> ՋՕԸ-ի <<Ձորակ, Դարբնիկ համայնքների ջրագծի կառուցում և Դարբնիկ համայնքում բացասական ճնշումով ինքնաշատրվանող հորի վրա հորիզոնական պոմպի տեղադրում>> օբյեկտը՝ ընդհանուր գումարը 13024.4 հազ. դրամ, իսկ տեխ. վերահսկման արժեքը՝ 250.0 հազ. դրամ: 

Օբյեկտի ընդգրկելու պատճառն այն է, որ <<Մասիս>> ՋՕԸ-ի սպասարկման տակ գտվող Ձորակ և Դարբնիկ համայնքներում նախկինում հորատված ինքնաշատրվանող հորերի ջրերը թափվում են մոտակա դրենաժային ջրանցքների մեջ և այն ոռոգման նպատակով օգտագործելու հնարավորություն չկա: Բացի այդ Դարբնիկ համայնքում ստորգետնյա ջրերի մակարդակի նվազման պատճառով ինքնաշատրվանող հորերից մեկի վրա անհրաժեշտություն է առաջացել տեղադրել հորիզոնական պոմպ:

   Ավելացվել է <<Սիսիան>> ՋՕԸ-ի`  

- <<Բռնակոթի ջրամբարի հեռացնող ջրանցքի վերանորոգում>> օբյեկտը՝ ընդհանուր գումարը 7529.0 հազ. դրամ, իսկ տեխ. վերահսկման արժեքը՝ 147.6 հազ. դրամ: 

- <<Դարբասի խողովակաշարի վերանորոգում>> օբյեկտը՝ ընդհանուր գումարը 7695.1 հազ. դրամ, իսկ տեխ. վերահսկման արժեքը՝ 150.9 հազ. դրամ: 

Օբյեկտների ընդգրկելու պատճառն այն է, որ <<Սիսիան>> ՋՕԸ-ի` սպասարկման տակ գտնվող Բռնակոթ ջրամբարից հեռացնող ջրագիծը և Դարբասի դերիվացիոն խողովակաշարի ոռոգելի 995 հա հողերի լիարժեք ջրամատակարարում կատարելու համար անհրաժեշտ է նշված համակարգերը վերանորոգել:

 Ավելացվել է <<Վեդի>> ՋՕԸ-ի <<Գոռավանի պոմպակայանի և մղման խողովակաշարի վերանորոգում>> օբյեկտը՝ ընդհանուր գումարը 11541.95 հազ. դրամ, իսկ տեխ. վերահսկման արժեքը՝ 226.3 հազ. դրամ: 

Օբյեկտի ընդգրկելու պատճառն այն է, որ Գոռավանի պոմպակայանն իր մղման խողովակաշարով գտնվում է անմխիթար վիճակում և հետագա շահագործման համար պիտանի չէ: Յուրաքանչյուր միացման ժամանակ մղման խողովակաշարի վրա 2-3 վթար է տեղի ունենում, որն առաջ է բերում ոռոգման ջրի կորուստների և էլեկտրաէներգիայի անտեղի ծախսերի:

 Ավելացվել է <<Շիրակ>> ՋՕԸ-ի՝
 - <<Շիրակի ջրանցքի 26-րդ բաժանարարի վերանորոգում>> օբյեկտը՝ ընդհանուր գումարը 13191.48 հազ. դրամ, իսկ տեխ. վերահսկման արժեքը՝ 258.65 հազ. դրամ: 

Օբյեկտի ընդգրկելու պատճառն այն է, որ Շիրակի ջրանցքի 26-րդ բաժանարարի 1100 գծմ վերականգնվող հատվածը գտնվում է քայքայված վիճակում, որի հետևանքով կան ջրի կորուստներ: Ջրանցքի երկաթբետոնից կողապատերն որոշ հատվածներում տեղաշարժվել են և լցվել ջրանցքի մեջ ու կոտրատվել: Հատակի գոյություն ունեցող բետոններն ամբողջովին շարքից դուրս են եկել: Ջրանցքն այդ հատվածում կարիք ունի վերականգնել հիդրոտեխնիկական բետոնով:

- <<Վարչական շենքի տանիքի վերանորոգում>> օբյեկտը՝ ընդհանուր գումարը 3146.4 հազ. դրամ, իսկ տեխ. վերահսկման արժեքը՝ 61.7 հազ. դրամ:

Օբյեկտի ընդգրկելու պատճառն այն է, որ ընկերությունը աշխատանքային գործունեությունն իրականացնում է դժվարին պայմաններում: Քայքայված տանիքից անձրևաջրերը ներթափանցում են աշխատասենյակներ: Վարչական շենքի տանիքի վերանորոգումը կբարելավի ծառայողական անձնակազմի աշխատանքային պայմանները:

- <<Ջրափի-Աղին ջրագծի վերանորոգումը>> օբյեկտը՝ ընդհանուր գումարը 4007.8 հազ. դրամ, իսկ տեխ. վերահսկման արժեքը՝ 78.58 հազ. դրամ:

Օբյեկտի ընդգրկելու պատճառն այն է, որ Ջրափի-Աղին ջրագծի Դ=400մմ մետաղական խողովակաշարը, որը անցնում է Գյումրի-Արմավիր ճանապարհի տակով վնասվել է: Խողովակաշարը վերականգնելու համար անհրաժեշտ է Դ=426մմ տրամագծի Լ=110 գծմ մետաղական խողովակների տեղադրում վթարված խողովակաշարից 2մ հեռավորությամբ գտվող կամրջի տակից:

  Ավելացվել է <<Գառնի-Գեղարդ>> ՋՕԸ-ի`  

- <<Գառնի ջրանցքի վերանորոգում>> օբյեկտը՝ ընդհանուր գումարը 1762.9 հազ. դրամ, իսկ տեխ. վերահսկման արժեքը՝ 34.6 հազ. դրամ: 

Օբյեկտի ընդգրկելու պատճառն այն է, որ Գառնիի մայր ջրանցքի 70 գծմ հատվածը քանդված է և հնարավոր չէ ջուր տեղափոխել 611 հա հողատարածքներին: Կարիք կա այդ հատվածը վերականգնել բետոնով: 

- <<Գառնի 2 պոմպակայանի վերանորոգում>> օբյեկտը՝ ընդհանուր գումարը 908.1 հազ. դրամ, իսկ տեխ. վերահսկման արժեքը՝ 17.8 հազ. դրամ:

Օբյեկտի ընդգրկելու պատճառն այն է, որ Գառնի 2 պոմպակայանում այրվել է 55 կվտ էլ.շարժիչը և շարքից դուրս է եկել 4կ6 պոմպը: Լիարժեք ջուր մատակարարելու համար անհրաժեշտ է շտապ վերանորոգել պոմպը և էլ.շարժիչը:

  Ավելացվել է <<Եղեգնաձոր>> ՋՕԸ-ի <<Եղեգնաձոր քաղաքի, Սպանդարյան փողոցի ոռոգման ջրագծի վերանորոգում>> օբյեկտը՝ ընդհանուր գումարը 7050.0 հազ. դրամ, իսկ տեխ. վերահսկման արժեքը՝ 138.0 հազ. դրամ: 

Օբյեկտի ընդգրկելու պատճառն այն է, որ Եղեգնաձոր քաղաքի, Սպանդարյան փողոցի ասֆալտապատման ժամանակ պարզվել է, որ ճանապարհի տակ գտվող Դ=150մմ մետաղական ոռոգման ջրագիծը Լ=900 գծմ երկարությամբ ենթարկվել է կոռոզիայի և ամբողջովին քայքայվել է: Ուստի անհրաժեշտ է ոռոգման ջրագիծը փոխարինել նորով:

  Ավելացվել է <<Սևջուր-Ախթամար>> ՋՕԸ-ի <<Զարթոնք և Եղեգնուտ համայնքների ջ/կայանների հեռացնող ջրանցքների վերանորոգում>> օբյեկտը՝ ընդհանուր գումարը 4193.74 հազ. դրամ, իսկ տեխ. վերահսկման արժեքը՝ 81.7 հազ. դրամ: 

Օբյեկտի ընդգրկելու պատճառն այն է, որ Զարթոնք և Եղեգնուտ համայնքների 2 հատ վերականգնված խորքային հորերը չունեն հեռացնող ջրանցքներ, առանց որի հնարավոր չէ իրականացնել դոտացիա: Ուստի անհրաժեշտ է Դ=219մմ տրամագծերի Լ=360 գծմ մետաղական խողովակների տեղադրում:

  Ավելացվել է <<Նաիրի>> ՋՕԸ-ի <<Դոտացիոն ջրանցքի դյուկերային հատվածի խարիսխային և միջանկյալ հենարանների վերականգնում>> օբյեկտը՝ ընդհանուր գումարը 8325.33 հազ. դրամ, իսկ տեխ. վերահսկման արժեքը՝ 135.15 հազ. դրամ: 

Օբյեկտի ընդգրկելու պատճառն այն է, որ <<Նաիրի>> ՋՕԸ-ի սպասարկման տակ գտվող Նաիրի դոտացիոն ջրանցքը շահագործվում է մոտ 28 տարի և ոչ մի անգամ չի վերանորոգվել: Շարքից դուրս են եկել 24 հատ խարիսխային և միջանկյալ հենարանները, որոնց հետագա շահագործումը կառաջացնի լուրջ վթարներ: 
 Որոշման նախագծի IV-րդ բաժնում՝ 
- <<Սևան-Հրազդանյան-ջրառ>> ՓԲԸ-ի օբյեկտի անվանումը փոխել և դարձնել <<Մարմարիկի ջրամբարի իռիգացիոն ջրթող կառուցվածքի վերանորոգում>> 8280.0 հազ. դրամ, որը նախագծանախահաշվային փաստաթղթերի ձեռքբերման և փորձաքննության արժեքն է: 

Օբյեկտի անվանումը փոխելու պատճառն այն է, որ Մարմարիկի ջրամբարի ջրթող կառուցվածքի փականային հանգույցում հայտնաբերված թերությունների և շինարարական թունելի ոչ ճնշումային հատվածում ստեղծված նախավթարային իրավիճակի վերացման համար պետք է պատվիրել նախագծանախահաշվային փաստաթղթեր և գումար լինելու դեպքում շտապ իրականացնել շինարարական աշխատանքները:

- <<Ախուրյան- Արաքս-ջրառ>> ՓԲԸ-ի <<Մայր ջրանցքների գլխամասային հանգույցների և հաշվեկշռային կետերի ջրաչափական դիտակետերի վերանորոգում և կահավորում>> օբյեկտի ընդհանուր 9400.0 հազ. դրամ գումարը նվազել և դարձել է 5972.8 հազ. դրամ, իսկ տեխ. վերահսկման արժեքը՝ 117.0 հազ. դրամ: 

Գումարի նվազեցման պատճառն այն է, որ ՓԲԸ-ն կատարվելիք աշխատանքներն իրականացրել է տնտեսումով:

 Որոշման նախագծի V-րդ բաժնում՝ 

          Համաձայն ՀՀ Կառավարության 21.02.2013թ. N163-Ն որոշման N1 հավելվածի 5-րդ բաժնով (պահուստային ֆոնդ) հաստատված ծրագրի աշխատանքները պետք է իրականացվեն բանակցային ընթացակարգով` գնումների հայտարարությունը նախապես հրապարակելով: 

         2013թ. ոռոգման ժամանակ ի հայտ են եկել մի շարք անհետաձգելի աշխատանքներ <<Արարատ>>, <<Մասիս>> և <<Եղեգնաձոր>> ՋՕԸ-ում կապված Արազափ-1, Մասիսի տարածաշրջանի Ձորակ, Դարբնիկ համայնքների ջրագծերի կառուցմանը ու Եղեգնաձոր քաղաքի ոռոգման ցանցի փոխարինումը նոր խողովակներով: 
         Վերոնշյալ ծրագրով նախատեսված ժամկետում աշխատանքների ձեռքբերումը` նախագծանախահաշվային աշխատանքների ձեռքբերման մրցույթի անցկացում, գնահատում, պայմանագրի կնքում, նախագծանախահաշվային փաստաթղթերի տրամադրում, շինարարական մրցույթի անցկացում, շինարարության տեխնիկական վերահսկման մրցույթի անցկացում, գնահատում, պայմանագրի կնքում, աշխատանքների իրականացում և այլն, գործնականում ժամկետների առումով անհնար է դարձնում գնումների մասին օրենքով նախատեսված մրցակցային ընթացակարգի կիրառումը: 
Ուստի նպատակահարմար ենք գտնում ծրագրով նախատեսված (պահուստային ֆոնդ) աշխատանքները տեղափոխել հրատապ լուծում պահանջող աշխատանքների բաժնում:
 Ընթացիկ իրավիճակը և խնդիրները` 
Ոռոգման ոլորտի կազմակերպությունների կողմից շահագործվող տնտեսության համար կարևոր նշանակություն ունեցող ջրային համակարգերի ամենամյա կապիտալ նորոգումների համար պահանջվում են համապատասխան ֆինանսական միջոցներ: Նշված ջրային համակարգերի կապիտալ նորոգումների չիրականացումն ավելացնում է վթարավտանգ իրավիճակների հավանականությունը, ինչպես նաև արդյունավետ ջրամատակարարման հետ կապված առաջացնում է որոշակի խնդիրներ: Ոռոգման համակարգերի հիմնանորոգման 2013 թվականի համար ներկայացված ծրագրով նախատեսվում է իրականացնել հրատապ լուծում պահանջող խնդիրներ, որոնց մեծ մասն իրականացվել են կամ իրականացման ընթացքում են, ինչպես նաև առաջացել են նոր հրատապ լուծում պահանջող աշխատանքներ: 
Տվյալ բնագավառում իրականացվող քաղաքականությունը ոռոգման համակարգերի հիմնանորոգման աշխատանքների իրականացումն է:
Կարգավորման նպատակը և բնույթը` Որոշման նախագծի ընդունման նպատակը պայմանավորված է ընթացիկ տարում ջրօգտագործողների ընկերություններում և ոռոգում-ջրառ իրականացնող ընկերություններում ոռոգման ոլորտն արդյունավետ կազմակերպելու և ջրային համակարգի կայուն վիճակը պահպանելու հետ:
Նախագծի մշակման գործընթացում ներգրավված ինստիտուտները և անձիք` Որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից: 
Ակնկալվող արդյունքը` Որոշման նախագծի ընդունմամբ կապահովվի համապատասխան ջրօգտագործողների և ոռոգում-ջրառ իրականացնող ընկերությունների կողմից արդյունավետ ջրամատակարարման ապահովումը:
ՀՀ ՏԿՆ ջրային տնտեսության պետական կոմիտեի նախագահ 

Անդրանիկ Անդրեասյան
